Sama mbalka ma de mi ngi toll ne doxu weer,
ndoxam ma moo gen a weex meew, xetam ga moo
gén a neex gettug misk

Jéle na fAu ci Abdullah Ibn Amr -yal na leen Yalla dollee gérém- mu wax ne: Yénente Yalla
bi -yal na ko Yalla dolli xéewal ak mucc- nee na: «Sama mbalka ma de mi ngi toll ne
doxu weer, ndoxam ma moo gén a weex meew, xetam ga moo gén a neex géttug misk,

te koppu yi dafioo mel ni biddiwi yi nekk ci asamaan Ku ci naan doo mar mukk ».
[Wér na] [Al-buxaariy ak Muslim déppoo nafu ci génnee ko ci seen faari téere yi gén a wér]

Leerarug hdiis bi : Yénente bi -yal na ko Yalla dolli xéewal ak mucc- day xibaare ne am na am
mbalka éllég bis-pénc, guddaayam mi ngi toll ne doxu weer yaatuwaayam it naka noonu,
Ndoxam ma moo gén a weex meew, Xetam moo gén a neex te gén a teey xetu misk, Ay
koppam moo ngi toll ne biddiwi asamaan cig bari, Ku naan ca mbalka ma ci kopp yooya
dootul mar ba fawwu.

